
Estati VIH ki pi mal: pa konnen. 
Tès la pèmèt ou gen kontwòl.

campaigns.health.ny.gov/BeyondStatus

Pwofil Lipidik
Emogram Konplè
VIH
Kolestewòl
Glikoz

Tès Woutin nan 
Laboratwa

Etablisman swen sante sa a swiv 
bon pratik medikal ak lwa sou 

sante piblik lè li fè tès Viris 
Iminodefisyan Imen (VIH) pou tout 
pasyan ki gen laj 13 lane ak plis.

ATANN OU
AK TÈS LA

Plis enfòmasyon 
ak èd.
Liy Asistans VIH/SIDA Vil New York

1-800-TALK-HIV (825-5448)

Liy Asistans pou Enfòmasyon Sanitè 
Sant Nasyonal pou Kontwòl ak 
Prevansyon Maladi (National Centers 
for Disease Control)
cdc.gov/info

Liy Asistans Konsèy VIH/SIDA Eta New York
1-800-872-2777

Sèvis Patnè Eta New York (New York State 
Partner Services):

1-800-541-AIDS

Pwogram Èd pou Notifikasyon Kontak Vil 
New York (New York City Contact 
Notification Assistance Program):
1-212-693-1419

Liy Asistans Eta New York sou Konfidansyalite:
1-800-962-5065

Sant Aksyon Jiridik: 1-212-243-1313 oswa 
1-800-223-4044

Plis enfòmasyon 
ak èd.
Depatman Sante Eta New York (New York 
State Department of Health, NYSDOH)

health.ny.gov/diseases/aids/

Liy asistans VIH/SIDA Eta New York yo (gratis)

Angle: 1-800-541-AIDS

Panyòl: 1-800-233-SIDA

Aparèy Telekominikasyon pou Moun ki 
Soud, TDD: 1-800-369-2437

Moun k ap rele avèk vwa yo kapab sèvi 
avèk Sistèm Relè New York 711 lan oswa 
yo ka rele nan 1-800-421-1220 epi mande 
operatè a rele nimewo 1-800-541-2437

Pwogram NYSDOH pou Konsèy ak Tès 
Anonim pou VIH

Pou enfòmasyon sou VIH, referans oswa 
enfòmasyon sou fason pou fè yon tès VIH ki 
gratis ak anonim, rele Pwogram pou Konsèy 
ak Tès Anonim pou VIH la.

Rejyon Albany: 1-800-962-5065
Rejyon Bu�alo: 1-800-962-5064
Rejyon Long Island (Su�olk/Nassau):
1-800-462-6786

Rejyon Lower Hudson Valley:
1-800-828-0064

Vil New York:
Rele 311 pou enfòmasyon sou Depatman 
Sante ak Sante Mantal Vil New York

Rejyon Rochester: 1-800-962-5063; TDD: 
1-585-423-8120

Rejyon Syracuse: 1-800-562-9423



Lwa eta a pwoteje 
konfidansyalite (vi prive) 
rezilta tès VIH ou yo. 
Li pwoteje ou tou kont 
diskriminasyon ki baze 
sou estati VIH ou a.

Yon moun k ap viv avèk VIH, 
ki sou tretman pou VIH epi 
ki gen sipresyon viral depi 
6 mwa oswa plis, pa gen 
okenn risk anreyalite pou 
li transmèt VIH bay yon 
patnè nan fè sèks. Se sa 
yo rele Endetektab egal 
Entransmisib oswa U = U.

Pale avèk pwofesyonèl 
swen sante w la sou fason 
ak nan ki moman ou pral 
jwenn rezilta tès VIH ou yo.

Tès VIH enpòtan 
sitou pou moun 
ki ansent.
• Yon moun k ap viv avèk VIH kapab 

transmèt viris la bay pitit li pandan 
gwosès la, akouchman an oswa 
atravè alètman.

• Li pi bon pou konnen estati VIH ou 
anvan oswa byen bonè pandan gwosès 
la, yon fason pou kapab pran desizyon 
ki enpòtan pou sante pa ou ak pou 
sante tibebe ou a.

• Yo fè tès VIH pi bonè yo kapab pandan 
gwosès ou a epi apresa pandan 
twazyèm trimès la.

• Si ou ansent epi gen VIH, gen tretman 
ki disponib pou sante pa ou epi pou 
anpeche ou transmèt VIH la bay tibebe 
ou a.

• Si ou gen VIH epi ou pa jwenn tretman, 
chans pou transmèt VIH bay tibebe w la 
se youn sou kat. Si ou jwenn tretman, 
chans pou transmèt VIH bay tibebe ou a 
pi ba.

• Si yo pa t fè tès pou ou pandan gwosès 
ou a, pwofesyonèl swen sante w la pral 
rekòmande pou fè tès pandan 
akouchman an. Nan tout ka yo, y ap fè 
tès pou tibebe w la apre li fèt. Si tès 
tibebe w la pozitif, sa vle di ou gen VIH 
epi tibebe ou a te ekspoze ak viris la.

Enfòmasyon 
enpòtan pou 
konnen anvan ou 
fè yon tès VIH.
• Tès VIH volontè epi tout rezilta tès VIH 

yo konfidansyèl (prive).

• VIH kapab transmèt nan fè sèks san 
pwoteksyon, nan pataje zegwi, pandan 
akouchman oswa alètman.

• Tretman pou VIH la efikas, li pa gen 
anpil efè segondè oswa li pa genyen 
ditou epi li gendwa mande pou pran 
sèlman yon konprime chak jou.

• Patnè yo kapab pwoteje yo youn lòt lè yo 
konnen estati VIH yo epi lè yo swiv 
tretman kont VIH la. Lè ou pa pataje 
zegwi ak lè ou pratike sèks san danje, sa 
pral ede w pwoteje kont VIH, epatit C ak 
lòt enfèksyon moun trape nan fè sèks.

• Medikaman pwofilaksi pre-ekspozisyon 
ak pòs-ekspozisyon (PrEP ak PEP) yo 
disponib pou pwoteje moun ki gen risk 
enfeksyon VIH.

• Li ilegal pou fè diskriminasyon kont yon 
moun akoz estati VIH li.

• Gen tès VIH anonim (san ou pa bay non 
ou) ki disponib nan sèten sit tès piblik.

• Tès VIH fè pati swen sante woutin yo, 
men se dwa w pou w pa dakò oswa 
refize fè yon tès VIH.

• Si ou swete refize tès VIH la, fè 
pwofesyonèl swen sante a konnen sa.


